
1. Իրավական ակտի անհրաժեշտությունը (նպատակը)
      Որոշման նախագծի ընդունման անհրաժեշտությունը պայմանավորված է հանրապետության հանրակրթական ուսումնական հաստատություններում առկա ֆիզիկական միջավայրի սահմանափակումների, ուսումնական տարածքների գերբեռնվածության, ինչպես նաև ուսուցչական և աջակցող մանկավարժական կադրերի որոշակի պակասի պայմաններում դասարանների կազմավորման գործող կարգի լիարժեք և միաժամանակյա կիրառման գործնական անհնարինությամբ։
     Գործող կարգավորմամբ նախատեսված էր, որ 2026 թվականի սեպտեմբերի 1-ից Հայաստանի Հանրապետության բոլոր հանրակրթական դպրոցներում դասարանների նոր կոմպլեկտավորումը կիրականացվի միաժամանակ՝
· 1–9-րդ դասարաններում սահմանելով առավելագույնը 25 սովորող,
· ավագ դպրոցում՝ առավելագույնը 20 սովորող։
     Սակայն հանրակրթության ոլորտում առկա ռեսուրսային և կառուցվածքային խնդիրները վկայում են, որ նման անցումը պահանջում է փուլային, աստիճանական մոտեցում, որը կապահովի կրթական գործընթացի կայունությունը, կանխատեսելիությունը և արդյունավետությունը։
      Նախագծի նպատակն է ապահովել դասարանների կազմավորման փոփոխությունների փուլային ներդրում՝ առաջին դասարանից սկսած, միաժամանակ հնարավորություն ստեղծելով լուծելու առկա ենթակառուցվածքային և կադրային խնդիրները՝ առանց կրթական գործընթացի խաթարման։
2. Կարգավորման հարաբերությունների ներկա վիճակը և առկա խնդիրները, առաջարկվող լուծումները
    Ուսումնական գործընթացի պատասխանատուները, սովորողների ծնողները արդարացի հիմնավորմամբ տարիներ շարունակ դժգոհություն են հայտնել, որ գերհագեցած դասարանում կրթության որակ ապահովելն անհնարին է դառնում տարբեր պատճառներով, օրինակ՝ աշակերտակենտրոն ուսուցում իրականացնելու, դասապրոցեսին խմբային աշխատանք կատարելու, արդյունավետ մեթոդներ կիրառելու անհնարինության, մատուցված նյութի հարցմանը քիչ սովորողներ ընդգրկելու հիմնավորմամբ։  Ոչ պակաս կարևորություն ունի  առողջապահական, հիգիենայի և այլ կարևորագույն նորմերը չպահպանելու խնդիրը։
Հանրակրթության նոր չափորոշչի պահանջը սովորողների կոմպետենցիաների վրա հիմնված կրթության իրացումն է, որի տրամաբանությունը սովորողի նախասիրություններն ու մասնագիտական կողմնորոշումը զարգացնելու կարևորությունը հաշվի առնելն է։ Ավագ դպրոցում սովորողի դասացուցակը վերջինիս նախընտրությամբ է ձևավորվում, ուստի այս կարգավորումներով ուսումնական խմբերը ձևավորելու իրավական կարագավորումների ամրագրումը հանրակրթության պետական չափորոշչով պահանջվող անհրաժեշտություն է։ 
      Դասարանների ներկայիս կոմպլեկտավորման հնարավորությունների սահմանափակումները պայմանավորված են ոչ միայն ֆիզիկական տարածքի և ուսուցիչների թվաքանակի բացակայությամբ, այլև դասարանի աշխատանքային միջավայրի արդյունավետ կազմակերպման անհրաժեշտությամբ: 
    Մեծ թվով կոմպլեկտավորման դեպքում ուսուցիչների աշխատանքային ծանրաբեռնվածությունը մեծանում է, իսկ անհատական մոտեցման ապահովման պահանջը դառնում ոչ իրատեսական: Այս պայմաններում կրթության արդյունավետ կազմակերպումը ներառում է զգալի ջանքերի ներդրում, անհրաժեշտության դեպքում՝ լրացուցիչ ուսուցման ռեսուրսների ներգրավում: 
    Բացի այդ, հաշվի առնելով հաստատություններում առկա ֆիզիկական պայմանների, ուսուցիչների առկայության, ուսումնական գործընթացի արդյունավետ կազմակերպման, դասարանների աշխատանքային միջավայրի պահանջները և դպրոցի ներքին կազմակերպչական հնարավորությունները՝ անհրաժեշտություն է առաջացել դասարանների կոմպլեկտավորման նվազեցումն իրականացնել փուլային եղանակով: Այս մոտեցումը հնարավորություն է տալիս դպրոցներին՝ աստիճանաբար հարմարվել նոր չափորոշչին, պահպանել ուսուցիչների աշխատանքային բաշխումը և ապահովել աշակերտների ուսուցման որակը՝ առանց ուսումնական գործընթացի խաթարման:
    Գործող կարգի շրջանակներում դասարանների սովորողների թվի միաժամանակյա կրճատումը հանրապետության բոլոր դպրոցներում կարող է հանգեցնել մի շարք բացասական հետևանքների, մասնավորապես՝
· նոր դասարանների զանգվածային ձևավորում, որի համար շատ դպրոցներում բացակայում են անհրաժեշտ դասասենյակները, նյութատեխնիկական պայմանները և սանիտարահիգիենիկ պահանջներին համապատասխան միջավայրը,
· ուսուցչական կազմի լրացուցիչ պահանջարկի կտրուկ աճ, այն դեպքում, երբ ներկայում հանրապետության մի շարք համայնքներում առկա է որակավորված ուսուցիչների պակաս, հատկապես բնագիտական և մաթեմատիկական առարկաների գծով,
· ուսուցիչների աշխատաժամերի բաշխման խաթարում, մասնագիտական ծանրաբեռնվածության անհավասարակշռություն,
· սովորողների համար հոգեբանական և սոցիալական հարմարվողականության խնդիրներ, քանի որ արդեն ձևավորված դասարանների արհեստական բաժանումը կարող է խաթարել սովորողների սոցիալական միջավայրը, դասարանական թիմային հարաբերությունները և կրթական շարունակականությունը։
    Հատկապես միջին դասարաններում գործող դասարանների վերակազմավորումը կարող է առաջացնել
· սովորողների միջև անհարկի տեղաշարժեր,
· կրթական ուղու անկայունություն,
· դպրոցական համայնքի ներսում լարվածություն։
Նախագծով առաջարկվում է նշված խնդիրները հաղթահարել՝
· սահմանելով դասարանների կազմավորման փոփոխությունների փուլային ներդրում,
· մեկնարկելով առաջին դասարանից,
· կիրառելով աճողական սկզբունք, որի շրջանակում յուրաքանչյուր հաջորդ ուսումնական տարում նոր կարգավորումը կտարածվի հաջորդ դասարանների վրա։
      Միևնույն ժամանակ պահպանվում են գործող կարգավորմամբ նախատեսված առավելագույն շեմերը մինչև փուլային անցման ամբողջական ավարտը, ինչը թույլ կտա համակարգին աստիճանաբար հարմարվել նոր պահանջներին։
Բազմահամակազմ դասարաններ ձևավորելու ուղղությամբ կարգավորումները գործող կարգի տրամաբանությամբ անփոփոխ են մնացել՝ հաշվի առնելով «արհեստ և արվեստ», ինչպես նաև «ֆիզիկական կրթություն և անվտանգ կենսագործունեություն» բնագավառների առարկաների առանձնահատկությունները, դասավանդման մեթոդների համադրելիությունը, տարատարիք սովորողների համաժամանակյա ուսուցման համատեղելիությունը, ինչպես նաև միևնույն հետաքրքրություններն ունեցող սովորողների համար կրթական գործընթացի կազմակերպման  հնարավորությունը։ 

 Դասարանների խտության մասին կարծիքները, դրանց կապը կրթության որակի հետ 
    2015 թվականի PISA-ի արդյունքների հետազոտության մեջ ներկայացված են դասարանի խտության և սովորողների առաջադիմության, ինչպես նաև այլ գործոնների հետ փոխկապվածությունը:
      Մասնավորապես՝ «Դասարանի չափը կարող է տարբեր ձևերով ազդել ուսուցման վրա: Մեծ համակազմով դասարանները կարող են սահմանափակել այն ժամանակն ու ուշադրությունը, որը ուսուցիչները կարող են հատկացնել առանձին աշակերտներին, այլ ոչ թե ամբողջ դասարանին. նրանք նաև կարող են ավելի հակված լինել ենթարկվել աղմկոտ և խանգարող աշակերտների շեղումներին: Արդյունքում, ուսուցիչները կարող են ստիպված լինել տարբեր մանկավարժական ոճեր կիրառել՝ դրանք փոխհատուցելու համար, ինչն իր հերթին կարող է ազդել ուսուցման վրա:
     Արդյունքները ցույց են տալիս, որ ավելի փոքր դասարաններն առավել նպաստավոր են անբարենպաստ պայմաններում (disadvandaged) կամ փոքրամասնություն կազմող սովորողների համար: 
     Նաև կարևոր է ընդգծել, որ դասարանի օպտիմալ խտություն դժվար է որոշել, այս առումով շատ ավելի կարևոր ցուցիչ է սովորող/ուսուցիչ հարաբերակցությունը դպրոցի մակարդակում:
Առկա են նաև ավելի ընդհանրական եզրակացություններ դասարանների խտության և սովորող/ուսուցիչ հարաբերակցության մասին: Ընդհանուր առմամբ, ակադեմիական առաջադիմությունն ավելի շուտ կապված է սովորող/ուսուցիչ հարաբերակցության հետ, սովորողների ցածր խտությունն ավելի շատ փոխկապակցված է յուրաքանչյուր սովորողին ավելի շատ ուշադրություն հատկացնելու և ուսուցիչների բավարարվածության հետ:
     Պետություններին և տնտեսություններին խորհուրդ է տրվում, հաշվի առնելով դասարանի չափի կրճատման համեմատաբար բարձր արժեքը, դա անելու կամ չանելու որոշում կայացնելիս պետք է արդյունքները համեմատի այլ՝ ավելի էժան քաղաքական միջամտությունների հետ (Ֆրեդրիկսոն, Օկերտ և Օստերբեկ, 2013): 
· Դասարանում աշակերտների թիվը փոքր լինելը կարող է թույլ տալ ուսուցիչին ավելի շատ անհատական ուշադրություն հատկացնել, սովորողների հետ ավելի արդյունավետ աշխատել: օրինակ OECD-ի ուշ-վերլուծությունները նշում են, որ «փոքր դասարանը խթանում է անհատական ուսուցումը, թույլ է տալիս ավելի լավ պայմաններ ստեղծել». OECD
· UNESCO-ի «School resources and learning environment in Africa» զեկույցում նշվում է, որ «when classes are very large or cover several grades … class size is a key factor affecting learning outcomes» (երբ դասարանները շատ մեծ են կամ մի քանի դասարանների աշակերտներ են միավորվել․․․դասարանի չափը ուսումնական արդյունքների վրա ազդող հիմնական գործոն է)։ Университетская Статистика ЮНЕСКО
· OECD երկրներում, տվյալները ցույց են տալիս, որ միջին դասարանի չափը նախնական կրթության (primary) համար մոտ 21 աշակերտ է: OECD
· Կարևոր է նշել, որ համաձայն UNESCO-ի տվյալների՝ որակի ապահովման համար դասարաններում սովորողների թիվը կարևոր, բայց միակ ազդակը չէ, այն համադրելի է այլ կարևոր պայմանների բարելավման հետ, օրինակ՝ ուսուցիչների վերապատրաստում, ուսումնական նյութերի ապահովում, ենթակառուցվածքների զարգացում։
         Հետևաբար, Հայաստանում կրթական բարեփոխումների համար դասարանների խտության   նվազեցումը կարող է լինել կարևոր ցուցանիշներից մեկը, որը պետք է ինտեգրվի ամբողջ կրթական համակարգի բարեփոխման հետ՝ հիմք ընդունելով հետազոտությունների պնդումները, որ դասարանների մեծ թվով կազմը կարող է դժվարացնել ուսուցչի համար անհատական մոտեցում ցուցաբերել դասական եւ ներգրավված կրթության համար։ 
Միջազգային փորձը ցույց է տալիս նաև, որ դասարանների ձևավորման արդյունավետ մոդելը հիմնվում է մեկ սովորողի համար նվազագույն տարածքի սահմանման և դասարանի   առավելագույն թվաքանակի վերին շեմի համադրության վրա։
Եվրոպական մի շարք երկրներում դասարանների ձևավորման կարգավորումների մասին
(դասարանի նվազագույն և առավելագույն թվաքանակ, դասասենյակի մակերեսի հետ կապը)։
1. Նպատակ
Սույն տեղեկանքի նպատակն է ներկայացնել Հայաստանին համադրելի եվրոպական մի շարք երկրների փորձը՝ դասարանների ձևավորման նվազագույն շեմերի, դասարանների առավելագույն թույլատրելի թվաքանակի և դասասենյակի մակերես–սովորողների թվի փոխկապակցված կարգավորումների վերաբերյալ։
2. Համեմատական տվյալների ամփոփ աղյուսակ
	Երկիր
	Դասարան ձևավորելու նվազագույն շեմ
	Դասարանի առավելագույն թվաքանակ
	Դասասենյակի մակերեսի նորմատիվ

	Էստոնիա
	Ազգային մակարդակով հստակ նվազագույն շեմ չի ամրագրվում
	24 սովորող (հիմնական դպրոց)
	≈ 2.0 մ² մեկ սովորողի հաշվով

	Լատվիա
	Տարբեր աստիճաններում տարբեր (ավագ դպրոցում հաճախ ≥12–18)
	Թիվը որոշվում է մակերեսով և քաղաքական որոշումներով
	2.0 մ² մեկ սովորողի հաշվով

	Լիտվա
	8 սովորող (1–4-րդ դասարաններ)
	24 (1–4), 30 (հիմնական և ավագ)
	≈ 1.7 մ² մեկ սովորողի հաշվով

	Սլովենիա
	Որոշ ծրագրերում հնարավոր է նաև 5 և ավելի սովորող
	28 սովորող
	Միասնական մ²/սովորող նորմատիվ օրենքով չի սահմանվում

	Նիդերլանդներ
	Չի սահմանվում
	Չի սահմանվում
	≈ 3.5 մ² մեկ սովորողի հաշվով



3. Դասասենյակի մակերեսի և դասարանի թվաքանակի կապը
Եվրոպական մի շարք երկրներում դասարանի առավելագույն թվաքանակն ուղղակիորեն կապված է դասասենյակի օգտակար մակերեսի հետ։
Տարածված մոտեցումն է՝ սահմանել մեկ սովորողի համար նվազագույն պահանջվող մակերես, ինչի հիման վրա հաշվարկվում է թույլատրելի առավելագույն թվաքանակը։


Գործնական բանաձև
Դասարանում սովորղի առավելագույն թիվ
Դասասենյակի օգտակար մակերես (մ²) / նորմատիվ (մ²/սովորող) 
Օրինակ՝
· 52 մ² դասասենյակ, նորմատիվ՝ 2.0 մ² → առավելագույնը 26 սովորող,
· սակայն եթե տվյալ երկրում առկա է նաև իրավական վերին շեմ (օր.՝ 24), ապա կիրառվում է այդ սահմանափակումը։
4. Ընդհանրացված օրինաչափություններ
1) Առավելագույն թվաքանակի սահմաններ
· Փոքր և միջին եվրոպական երկրներում դասարանի առավելագույն չափը սովորաբար գտնվում է 24–30 սովորող միջակայքում։
2) Երկակի կարգավորման մոդել
· Շատ երկրներում համատեղ կիրառվում են՝
· թվային վերին շեմ (օր.՝ 24 կամ 28),
· և հիգիենիկ/շինարարական նորմ (մ² մեկ սովորողի հաշվով)։
3) Նվազագույն շեմերի կիրառություն
· Նվազագույն շեմերը հիմնականում կիրառվում են
· ավագ դպրոցում,
· դպրոցական ցանցի օպտիմալացման քաղաքականության շրջանակում,
· կամ հատուկ ծրագրերի դեպքում։
4) Սկզբնական կրթության աստիճանում հաճախ թույլատրվում են փոքր դասարաններ՝ կրթության հասանելիությունն ապահովելու նպատակով։
· Այլընտրանքային մոտեցում (Նիդերլանդների օրինակ)
· Պետությունը չի սահմանում դասարանի թվաքանակ,
· կարգավորումը իրականացվում է միայն տարածք–սովորող հարաբերակցության միջոցով։
5) Եզրակացություն (ՀՀ-ի համար կիրառելի դիտարկումներ)
Միջազգային փորձից երևում է, որ դասարանների ձևավորման արդյունավետ կարգավորումը առավել կայուն է, երբ՝
· սահմանվում է մեկ սովորողի համար նվազագույն դասասենյակային մակերես,
· միաժամանակ կիրառվում է դասարանի առավելագույն թվաքանակի վերին շեմ,
· իսկ նվազագույն շեմերը օգտագործվում են ճկուն՝ հաշվի առնելով կրթական աստիճանը և տարածքային առանձնահատկությունները։
Այս մոտեցումը թույլ է տալիս համատեղել
կրթության որակը, անվտանգությունը և համակարգի ֆինանսական կայունությունը։
6) Օգտագործված հիմնական աղբյուրներ
· Eurydice – Organisation of School Education in Europe
https://eurydice.eacea.ec.europa.eu
· Էստոնիա – Basic School Act, Riigi Teataja
https://www.riigiteataja.ee
· Լատվիա – Cabinet Regulation No. 610 (Hygiene Requirements)
https://likumi.lv/ta/id/69952
· Լիտվա – HN 21:2017 (մեջբերումներով գիտական հրապարակումներում)
https://www.mdpi.com/2075-5309/13/7/1807
     Կրթական տեխնոլոգիաների ազգային կենտրոն (ԿՏԱԿ) ՊՈԱԿ-ի տվյալների համակարգի հիման վրա կատարված ուսումնասիրությունների արդյունքում պարզվել է, որ դեռևս շուրջ 277 դպրոցում կազմակերպական, կադրային և ֆիզիկական պայմաններով պայմանավորված՝ ժամանակավորապես հնարավոր չէ ապահովել դասարանների կոմպլեկտավորումը մինչև 26 աշակերտ մեկ դասարանում: Այս պայմանները փուլային եղանակով կբարելավվեն՝ ըստ անհրաժեշտության ընդգրկվելով նաև ՀՀ կառավարության դպրոցաշինության ծրագրի շրջանակում՝ նոր շենքերի, դասասենյակների և ենթակառուցվածքների ներդրման արդյունքում:
     Հաշվի առնելով ուսուցիչների առկայությունը, դասասենյակների տարածքային հնարավորությունները և դպրոցի ներքին կազմակերպչական պայմանները, նախագծով առաջարկվում է այս դպրոցներում դասարանների կոմպլեկտավորումն իրականացնել դպրոցի հայեցողությամբ՝ պահպանելով առաջարկվող պայմանները, անհրաժեշտության դեպքում կիրառելով երկրորդ հերթի համակարգ:
3. Իրավական ակտի կիրառման դեպքում ակնկալվող արդյունքը
    Որոշման նախագծի ընդունման արդյունքում ակնկալվում է՝
· հանրակրթական դպրոցներում դասարանների կազմավորման փոփոխությունների կառավարելի և կանխատեսելի իրականացում,
· կրթական գործընթացի կայունության և շարունակականության ապահովում,
· ուսումնական հաստատությունների ֆիզիկական միջավայրի և մարդկային ռեսուրսների արդյունավետ օգտագործում,
· սովորողների հոգեբանական բարեկեցության և սոցիալական միջավայրի պահպանում,
· կրթական համակարգի հարմարվողականության բարձրացում և ռիսկերի նվազեցում։
    Նախագիծը հնարավորություն է տալիս պետական մարմիններին և ուսումնական հաստատություններին զուգահեռաբար պլանավորել ենթակառուցվածքային բարելավումները և ուսուցչական կազմի համալրումը՝ ապահովելով դասարանների առավել արդյունավետ կազմավորում՝ կրթության որակի բարձրացման համատեքստում։

       4. Իրավական ակտի մշակման գործընթացում ներգրավված ինստիտուտներըՙ անձինք՝ Կրթության, գիտության, մշակույթի և սպորտի նախարարություն
       5.  «Հայաստանի Հանրապետության կառավարության 2018 թվականի օգոստոսի 30-ի N-954-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը նախատեսում է պետական բյուջեի ծախսերի ավելացում՝ կից տեղեկանքում առկա հաշվարկների հիման վրա: 
     Հարկ է նկատի ունենալ, որ գործող կարգով նախատեսված էր 2026 թվականի սեպտեմբերի 1-ից բոլոր դասարաններում ներդնել նոր կոմպլեկտավորման մեխանիզմը, սակայն նախագծով առաջարկվում է ներդնել միայն 1-ին դասարաններում: 
6. Կապը ռազմավարական փաստաթղթերի հետ
Միջոցառման անհրաժեշտությունը բխում է «2050 ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ» ծրագրի «ՄԻՆՉԵՎ 2030 ԹՎԱԿԱՆԻ ՄԵԳԱՆՊԱՏԱԿՆԵՐԻ»   ԳՈՐԾՈՂՈՒԹՅՈՒՆՆԵՐԻ «1․ ԿԻՐԹ ԵՎ ԿԱՐՈՂՈՒՆԱԿ ՔԱՂԱՔԱՑԻ, ԺՈՂՈՎՈՒՐԴ» համար 1 մեգանպատակի թիրախային արդյունքի ցուցանիշի ապահովման պահանջից, այն է՝  
«Գիտելիքի, մշակույթի, գիտակցության, հմտությունների համատարած, ներառական, նորարարական և հանրամատչելի զարգացման և յուրացման միջոցով ունենանք քաղաքակիրթ, ստեղծագործ, նախաձեռնող, կարողունակ ու մրցունակ քաղաքացի, ում համար իրավունքների իրացումը նույնքան կարևոր է, որքան պարտականությունների ու պարտավորությունների կատարումը, ով առաջին հերթին իրեն է համարում սեփական բարեկեցության և առողջության պատասխանատուն:»:
  Միջոցառման անհրաժեշտությունը բխում է «Հայաստանի Հանրապետության կրթության մինչև 2030 թվականը զարգացման պետական ծրագրի» Կրթության արդյունավետության բարձրացում գլխի՝ 80-րդ կետ՝ «Ծրագրի վերջնական նպատակին հասնելու համար պետք է մեղմացվեն և աստիճանաբար վերացվեն այն գործոնների ազդեցությունները, որոնք դեռևս խոչընդոտում են առանց սահմանափակումների բոլորի համար որակյալ կրթություն ստանալու հավասար հնարավորությունների ապահովումը...»:
82-րդ կետի 4-րդ ենթակետ. «փոքր բնակավայրերում կրթական որակյալ ծառայությունների կազմակերպման մոդելի մշակում, փորձարկում և ներդրում՝ կազմակերպելով ուսումնական գործընթացը բոլոր բնակավայրերում՝ նկատի ունենալով սովորողների խմբերի կոմպլեկտավորման, մանկավարժների պակասի լրացման, առկա ենթակառուցվածքների լիարժեք օգտագործման խնդիրները...»:
Միջոցառման անհրաժեշտությունը բխում է ՀՀ կառավարության 2021 օգոստոսի 18-ի թիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  1-ին, 3-րդ պարբերությունից, որոնցով նախատեսվում է հետևյալը՝ «Կրթության ոլորտում նախատեսվող աշխատանքները միտված են լինելու քաղաքակիրթ, ստեղծագործ, նախաձեռնող, կարողունակ, մրցունակ և ապագան իր սեփական երկրում պատկերացնող քաղաքացու ձևավորմանը: 
Կրթության բոլոր մակարդակների համար առանցքային են լինելու ներառական կրթական միջավայրի ստեղծումը...:
Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն, որի հիմնաքարը մինչև 2026 թվականը հանրակրթության նոր չափորոշիչների ամբողջական ներդնումն է հանրապետության բոլոր դպրոցների բոլոր դասարաններում՝ ապահովելով դպրոցական արդիական ու հագեցված ենթակառուցվածքի, ներառական ու զարգացնող միջավայրի, կրթական որակյալ բովանդակության, բարձրորակ ուսուցչական համակազմի և դպրոցների թափանցիկ ու արդյունավետ կառավարման ամբողջություն:»:
Միջոցառման անհրաժեշտությունը բխում է նաև «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ՄԻՆՉԵՎ 2030 ԹՎԱԿԱՆԻ ԶԱՐԳԱՑՄԱՆ ՊԵՏԱԿԱՆ ԾՐԱԳԻՐԸ» ՀԱՍՏԱՏԵԼՈՒ ՄԱՍԻՆ» ՕՐԵՆՔԻՑ ԲԽՈՂ ԳՈՐԾՈՂՈՒԹՅՈՒՆՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 թ. մարտի 16-ի N 351-Լ. Ո Ր Ո Շ Ո Ւ Մ . «Հանրակրթություն» բաժնի Նպատակ 2-ի  կատարման պահանջից, այն է՝ «Նպատակ 2. Հանրակրթական ծրագրերի բազմազանության և հասանելիության ապահովում՝ ծառայությունների հասցեական տեղաբաշխման և տրամադրման միջոցով»:
Միջոցառման անհրաժեշտությունը բխում է նաև Հայաստանի տնտեսական և ինստիտուցիոնալ վերափոխման դոկտրինը հաստատելու մասին ՀՀ կառավարության 2026 թվականի հունվարի  8-ի  N 16-Լ որոշման 90-րդ կետի պահանջից. 
«90. Որակյալ կրթություն և մրցունակ աշխատուժի ձևավորում: Ընդհանուր նպատակն է
ՀՀ-ում ստեղծել ընդգրկուն, բարձրորակ և ապագային միտված կրթական համակարգ, որը
կապահովի հավասար հասանելիություն նախադպրոցականից մինչև մասնագիտական
բարձրագույն կրթություն, կհամապատասխանի միջազգային չափանիշներին, կհզորացնի
մարդկային կապիտալը և քաղաքացիներին յուրաքանչյուր տարիքում կզինի այն
հմտություններով և որակներով, որոնք անհրաժեշտ են աշխատանքով սեփական
բարեկեցությունն ապահովելու համար։»:
[bookmark: _GoBack]       7․ Նախագծի ընդունմամբ այլ իրավական ակտերում փոփոխություն կատարելու անհրաժեշտություն կառաջանա. ուժը կորցրած կճանաչվի ՀՀ կրթության, գիտության, մշակույթի և սպորտի նախարարի 2019 թվականի հոկտեմբերի 14-ի N 22-Ն հրամանը, համապատասխան լիազորող նորմը կհանվի «Հանրակրթության մասին» օրենքի 30-րդ հոդվածից։




